
KUMTESË PËR SHTYP 
Top Class për sipërmarrësit nga Maqedonia 
Hapet Qendra për Sipërmarrësi dhe Zhvillim ekzekutiv (CEED Maqedoni) 
 
Sot nis zyrtarisht me punë Qendra për Sipërmarrësi dhe Zhvillim ekzekutiv (CEED) me një ceremoni në 
Holidej In. Qëllimi i CEED Maqedoni është të stimulojë rritjen e ndërmarrjeve të vogla dhe të mesme 
përmes trajnimit dhe zhvillimit të sipërmarrësve dhe ekipeve të tyre të menaxhimit. CEED Maqedoni do të 
fut risinë “Top Class”- një kurs praktik dhe interaktiv, i cili është dëshmuar të jetë mjaft efikas në rajon dhe 
është i bazuar në mentorim nga ana e sipërmarrësve të suksesshëm. 
 
“Qendra për Sipërmarrësi dhe Zhvillim ekzekutiv e mbështetur nga USAID-i është një qendër e veçantë 
trajnimi. Ajo prek nevojat specifike të rritjes së sipërmarrjes, me anë të kurseve të shkurta por me ndikim 
të madh të cilat u përshtaten agjendave të sipërmarrësve të zënë”, tha Ambasadorja e ShBA-ve Xhillijan 
Millovanoviç. “Programet ekzistuese të trajnimit që tani mund të gjinden janë të shumë të gjata, jo aq 
praktike dhe aplikative dhe nuk janë të dizajnuara për sipërmarrësit dhe menaxherët e sotëm të zënë. 
Sipërmarrësit dhe  menaxherët e ri të Maqedonisë, tani do të kenë mundësinë të marrin pjesë në kurse 
praktike dhe interaktive të cilat bazohen në mentorim dhe trajnime nga sipërmarrës të tjerë.” 
“Pjesëmarrësit gjithashtu do të jenë në gjendje të praktikojnë rrjetin e lidhjeve vendore, rajonale dhe 
ndërkombëtare,” tha z-ri Jovan Maxhovski, menaxheri vendor i CEED. 
 
CEED do të fillojë në Maqedoni me mentorimin e programit “Top Class” i cili do të sjellë së bashku më 
shumë se 25 sipërmarrës të njohur dhe të suksesshëm nga vendi dhe rajoni të cilët kanë ofruar të ndajnë 
kohën, përvojën dhe diturinë e tyre me gjeneratën e re të sipërmarrësve dhe menaxherëve. 
 
“Përmes ‘Top Class’, sipërmarrësit e ri do të jenë në gjendje të mësojnë nga përvoja jonë dhe të mos 
përsërisin gabimet tona,” tha Predrag Çemerigiç, bashkëthemelues dhe menaxher i On.Net. 
 
Në partneritet me Cisco Entrepreneur Institute, CEED Maqedoni do të organizojë programe të trajnimit të 
njohura botërisht, siq janë iExac™ dhe My Own Business™. CEED Maqedoni, është themeluar me 
mbështetjen e Popullit amerikan përmes Agjencisë për zhvillim ndërkombëtar të ShBA-ve (USAID) dhe 
SEAF Fondit për investime për të inkurajuar rritjen e ndërmarrjeve të vogla dhe të mesme në Evropën 
Lindore dhe Juglindore. 
 
CEED Maqedoni përfaqëson qendrën e pestë në rajon. Rrjeti në rritje i CEED-it përfshin operime në 
Bullgari, Rumuni, Mal të Zi dhe Slloveni dhe deri në vitin 2010 do të jetë prezentë edhe në vendet tjera të 
rajonit. 
 
SHËNIME PËR REDAKTORËT: 
Populli amerikan, përmes USAID, ka investuar më shumë se 450 milionë dollarë në Maqedoni që nga viti 
1993. Aktualisht janë duke u zbatuar më shumë se 25 projekte me vlerë prej më shumë se 25 milion 
dollarë në vit. Këto projekte kanë për qëllim të përkrahin kalimin e Maqedonisë kah një demokraci 
multietnike të bazuar në treg të lirë. Këto përfshijnë iniciativa për përshpejtimin e rritjes ekonomike, 
zhvillim të institucioneve demokratike dhe arsimimin e qytetarëve për një ekonomi moderne. USAID 
siguron ndihmë ekonomike dhe humanitare në më shumë se 100 shtete. Për më tepër informata vizitoni 
http://macedonia.usaid.gov. 

